
Ill. OUTRAS DISPOSICIONS
AXENCIA INSTITUTO ENERXETICO DE GALICIA

RESOLUCION do 31 de xullo de 2025 pola que se amplia e se redistrible
o crédito orzamentario establecido na Resolucion do 28 de outubro de 2021
pola que se aproba a convocatoria do procedemento de concesion de axudas
correspondente ao programa de incentivos 6 vencellado & realizacion de
instalaciéns de enerxias renovables térmicas no sector residencial, no marco
do Plan de recuperacion, transformacién e resiliencia, financiado pola Unién
Europea-NextGenerationEU (cddigos de procedemento IN422L e IN422M).

O programa de axudas correspondente ao programa de incentivos 6 vencellado a rea-
lizacion de instalacions de enerxias renovables térmicas no sector residencial (en diante,
programa 6) esta regulado polo Real decreto 477/2021, do 29 de xufio, e foi convocado
en Galicia pola Resolucion do Inega do 28 de outubro de 2021 (DOG num. 215 do 9 de
novembro).

A Resolucién do Inega do 28 de outubro de 2021 pola que se convoca o programa 6 en
Gallicia, foi modificada pola Resolucion do 9 de febreiro de 2022, coa finalidade de adap-
tarse as exixencias e requisitos exixidos na Orde HFP 1030/2021, do 29 de setembro, pola
que se configura o sistema de xestién do Plan de recuperacion, transformacion e resiliencia
e a Orde HFP 1031/2021, do 29 de setembro, pola que se establece o procedemento e for-
mato da informacién a proporcionar polas entidades do sector publico estatal, autonémico
e local para o seguimento do cumprimento de fitos e obxectivos e de execucion orzamen-
taria e contable das medidas dos compofientes do Plan de recuperacion, transformacioén e
resiliencia (BOE num. 234, do 30 de setembro de 2021).

O Real decreto 477/2021 foi modificado polo Real decreto 377/2022, do 17 de maio, coa
finalidade, entre outras, de ampliar a tipoloxia de beneficiarios das axudas dos programas
de incentivos vencellados ao autoconsumo e ao almacenamento, con fontes de enerxia
renovable, asi como a implantacién de sistemas térmicos renovables no sector residencial.

En canto a posibilidade de ampliar o orzamento previsto no Real decreto 477/2021, do
29 de xuno, o anexo V do citado real decreto distriblle o orzamento entre as diferentes
comunidades auténomas e cidades de Ceuta e Melilla, podendo este ser ampliado para
as comunidades autbnomas que asi o soliciten e conten cun grao de execucién adecuado
contando con solicitudes en lista de espera, como é o caso de Galicia.

De acordo con isto, a Xunta de Galicia solicitou unha ampliaciéon do orzamento asignado
aos programas previstos no Real decreto 477/2021, do 29 de xufio. Conforme o recollido
no punto primeiro da Resolucion do 10 de xufio de 2022, da presidenta da E.P.E. Instituto
para a Diversificacion e Aforro da Enerxia (IDAE) M.P., pola que se amplia o orzamento do
Real decreto 477/2021, do 29 de xufio, aprobouse unha ampliacién de 39.163.367 euros
para asignar @ Comunidade Auténoma de Galicia.

Tendo en conta a demanda existente, asi como o ritmo de execucién, a Xunta de Galicia
solicitou duas novas ampliacions de orzamento. Conforme o recollido no punto primeiro das
resolucions do 30 de outubro de 2023 e 21 de decembro de 2023 da presidenta da E.P.E. Ins-
tituto para a Diversificacion e Aforro da Enerxia (IDAE) M.P., pola que se amplia o orzamento
do Real decreto 477/2021, do 29 de xuno, aprobase a ampliacion de 23.851.844,00 euros
para asignar @ comunidade auténoma de Galicia, dos cales 5.821.294,10 euros se destinan
a esta convocatoria de axudas.

Ao non ser suficiente o orzamento para cubrir toda a demanda, solicitouse unha nova
ampliacion, que foi aprobada pola Resolucion do 27 de xufio de 2024 da presidenta do
E.P.E. Instituto para a Diversificacién e Aforro da Enerxia (IDAE) M.P., pola que se amplia
o orzamento do Real decreto 477/2021, do 29 de xufio, por un importe de 4.755.500 euros,
dos cales, 1.631.982,20 euros se destinan a esta convocatoria de axudas.

O artigo 4.3 da convocatoria recolle a posibilidade de redistribuir os orzamentos entre
as distintas tecnoloxias renovables, pasados tres meses desde a apertura do prazo de
solicitudes para adaptarse a evolucion da axuda solicitada en cada unha das epigrafes.
Ademais, o artigo 4.4 da convocatoria prevé a posibilidade de ampliar o crédito como con-
secuencia dunha maior dispoiibilidade orzamentaria derivada dalgunha das circunstancias
previstas no artigo 30.2 do Decreto 11/2009, do 8 de xaneiro, polo que se aproba o Regu-
lamento da Lei 9/2007, do 13 de xufo, de subvenciéns de Galicia, e se for o caso, logo da
aprobacién da modificacion orzamentaria que proceda. Isto poderia dar lugar a concesion
de mais subvenciéns, de acordo coa orde de prelacion das solicitudes que resulte da apli-
cacion dos criterios fixados nas bases que rexen a convocatoria.

Conforme o establecido no artigo 4.4, de producirse a ampliacion do crédito, publica-
rase no DOG e na paxina web do Inega (www.inega.gal), sen que tal publicidade implique
a apertura de prazo para presentar novas solicitudes nin o inicio de novo computo para
resolver.

Por todo o anterior, sobre a base dos requisitos e condicions previstos na normativa
anteriormente citada,

RESOLVO:

Primeiro. Ampliar e redistribuir por anualidades os fondos destinados ao programa de
incentivos 6 vencellado a realizacion de instalacions de enerxias renovables térmicas no
sector residencial, modificando os puntos 1, 2 e 3 do artigo 4 da Resolucion do 28 de outu-
bro de 2021, que quedaran redactados do seguinte xeito:

«1. As subvencions previstas nesta convocatoria con cargo aos orzamentos do Inega
e coa reparticion plurianual recollida na seguinte tdboa, financiarase con fondos europeos
procedentes do Plan de recuperacion, transformacioén e resiliencia-financiado pola Unién
Europea-NextGenerationEU. O importe total asignado a esta convocatoria ascende a
18.816.618,30 euros.

Importe anualidades 2021-2024 (€) Importe 2025 (€) Importe 2026 (€) Importe total (€)
7.752.489,56 8.932.146,54 2.131.982,20 18.816.618,30

2. O orzamento por partida e anualidade redistribuirase tendo en conta as solicitudes rexis-
tradas conforme o establecido no artigo 31 do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvenciéns de Galicia, entre as se-
guintes partidas: 09.A3.733A.714.2, 09.A3.733A.760.5, 09.A3.733A.760.9, 09.03.733A.770.5,
09.03.733A.770.6, 09.A3.733A.780.1, 09.A3.733A.780.2, 09.A3.733A.780.3, 09.A3.733A.781.1
e 09.A3.733A.781.6.

3. O crédito maximo segundo a tipoloxia de enerxias renovables sera o seguinte:

Tecnoloxia renovable térmica Orzamento (€)
Biomasa 1.927.670,25
Xeotermia e hidrotermia 8.345.557,81
Aerotermia 8.461.719,24
Solar térmica 81.671,00
Total 18.816.618,30

Non obstante, poderan ser redistribuidos os orzamentos entre as distintas tecnoloxias
renovables, pasados tres meses desde a apertura do prazo de solicitudes para adaptarse
a evolucion da axuda solicitada en cada unha das epigrafes.

Durante os dous meses seguintes a finalizacion da vixencia da convocatoria, podera
redistribuirse o orzamento, nos termos recollidos no artigo 10.12 das bases reguladoras,

polo que poderan tamén incorporarse, de ser o caso, os remanentes correspondentes ao
orzamento que non se tivese podido destinar ao financiamento de investimentos directos
pola comunidade auténomay.

Segundo. Publicar esta resolucién no Diario Oficial de Galicia e na paxina web do
Instituto Enerxético de Galicia (www.inega.gal), para os efectos previstos no artigo 45 da
Lei 39/2015, do 1 de outubro, do procedemento administrativo comun das administracions
publicas (LPACAP).

Terceiro. Esta modificacién producira efectos desde o dia da sua publicacién no Diario
Oficial de Galicia.

Santiago de Compostela, 31 de xullo de 2025

Pablo Fernandez Vila
Director do Instituto Enerxético de Galicia

